
nja seperti orang tida betah berdoedoek diam, lantas berdjalan poelang dengen tindakan loear biasa pesatnja.

Kek-hoaij poenja ka‘adahan oewang itoe waktoe ampir tida berbedah seperti salagi orang doedoek santap. Laloe ia berkata:

„Soedalah tida goena kita maen lama-lama. Sekarang boeat pengabisan, samoeanja soeka atawa engga?“

„Poenja soeka,“ kata Soei-kian dan Ek-tjong dengen berbareng.

„Baek sekali,“ kata Dian-hoei. „Owee kabetoelan soeda kapingin tidoer. Ai, badan rasanja soeda kliwat pegal. Baroe tadi owee naek dari kapal.

„dan boeat pengabisan kita bertaroh jang paling besar, njoh, ko Dian-hoei!“ kata poelah Kek-hoaij. 

„Brapa?“

„Soedalah owee maoe boewang-boewangan sapoeloe riboe.“

Dian-hoei tida lantas menjaoet. Ia keroetin sabentaran alisnja, sabagimana biasanja orang berlakoe kaloe ada merasa sangsi, kamoedian laloe ia berkata:

„Terlaloe gedeh, ko Kek-hoaij. Sakali longpwee tjiatlat betoel! Lagi sama sekali owee poenja oewang tjoema ada toedjoe riboe.“

„Besok bajar djoega boleh,“ kata Kek-hoaij.

„Lo, soedalah toedjoe riboe sadja.“

„Tida apa, lawan soeda ko Dian-hoei,“ kata

